
Педагогикалық жағдаят №1


Мектептен қайтып келе жатып үнемі сабаққа келмейтін сыныптасыңыздың көлік жуып жүргенін көріп қалдыңыз. 

Не істейсіз? 

1. Ештеңе көрмегендей сыңай танытып өтіп кетесіз: бұған не істейсің өмір осылай!

2. Сыныптасыңызға жақындай келіп, көзіне тік қарап, сөйлемей бұрылып кетіп қаласыз.

3. Жедел түрде сынып жетекшісіне айтып, жағдайды талқылау.

4. Ұялы телефонға түсіріп алып, сыныптастарға көрсетесіз
5.       Өз жауабыңыз.

Жауабыңызға  түсініктеме беріңіз.
Педагогикалық жағдаят №2
Мынадай  жағдайды елестетіңіз:  Сіз азық- түлік дүкенінде кезекте тұрсыз.  Сіздің алдыңызда жасы 6-7жасар  бала сауда жасап тұр. Сатушыға  келіп саудадан  артылған ақшаны. Сатушының  ақшаны дұрыс қайтармағанын сіз байқап қалдыңыз. 
1. Сіз бұл жағдаятқа қалай әсер ете аласыз? 
2. Мұндай жағдаятта сіз қандай іс-әрекет жасар едіңіз? 
3. Өз іс-әрекетіңізді түсіндіріңіз
Педагогикалық жағдаят №3
Сіз қоғамдық көлікте келе жатып,  қасыңызда отырған жолаушының сөмкесінен бір адамның  әмиян алып жатқандығының куәсі болдыңыз. 
1. Сіз бұл жағдаятқа қалай әсер ете аласыз? 
2. Мұндай жағдаятта сіз қандай іс-әрекет жасар едіңіз? 
3. Өз іс-әрекетіңізді түсіндіріңіз
Педагогикалық жағдаят №4
Сіздің сыныптастарыңыз жаңадан келген мұғалімнің сабағына саналы түрде кешігіп келді. Сыныптастарыңыз рұхсатсыз кіріп, мұғалімнің ашуына тимекші болды. Мұғалім сәл жымиып, өз орындарына  отыруларына рұқсат етті. Оқушылар мұғалімнің мұндай әрекетіне таң қалды. 

1. Сіз бұл жағдаятқа қалай әсер ете аласыз? 
2. Мұндай жағдаятта сіз қандай іс-әрекет жасар едіңіз? 
3. Өз іс-әрекетіңізді түсіндіріңіз

Педагогикалық жағдаят №5
Сіз тұрған үйде көрші ұл мен қыз бала бір-бірімен дос. Олардың бір-біріне деген қамқорлығы, достығы айналадағы балалардың қалыңдық пен күйеу жігіт деп мазақтауына себеп болады. Сондықтан олар бір-бірінен алшақтай бастады. Мұндай жағдайда не істер едіңіз? 

1. Ештеңе болмағандай кейіп танытасыз.

2. Ешкімге көңіл аудармауға кеңес бересіз. 

3. «Мазақтаушылармен» сөйлесесіз.

4. Сіздің жауабыңыз.

Жауабыңызды түсіндіріңіз.

Педагогикалық жағдаят №6
Сегізінші сыныпта оқитын бір ұлдың қызға жазған хаты мұғалімнің қолына түседі. Ал ол:  «Ромео болғаныңа!» деп,  хаттағы грамматикалық қателерді жөндей бастайды. «Ромео»  болса мұғалімге ренжіп, үш күн бойы сабаққа келмейді. 
1. Кәсіби тұрғыдан педагогтың әрекетін бағалаңыз. 
2. Сіз мұндай жағдайда  қандай іс-әрекет жасар (не айтар) едіңіз?  
3. Неліктен?

Педагогикалық жағдаят №7
Мұғалім оқушының  сабақ үстінде  ұялы телефонды кітап астына тығып алып, біреумен хат жазысып отырғанын байқайды.  Мұғалім ызаланып, телефонды жұлып алады да, оқушының ата-анасын мектепке келуін  талап етеді. 
1. Осы жағдайдағы мұғалімнің мінез- құлығына талдап жасаңыз. 
2. Сіз мұндай жағдайда не істер едіңіз? 
3. Өз әрекетіңізді түсіндіріңіз?
Педагогикалық жағдаят №8
Мұғалім өзін келемеждеген хатты жолдан ұстап алды. Астында оқушының аты-жөні жазылған . Осы жағдайдағы  мұғалімнің іс-әрекетін көрсетіңіз? 

1.  Хатты көрсетіп тұрып жыртып тастайды.

2. Хат иесін жариялап, көркемдік шеберлігі үшін мадақтау.

3. Бұған қалжыңмен қарау

4. Өз нұсқаңызды ұсыныңыз.

Өз жауабыңызды түсіндіріңіз.

Педагогикалық жағдаят №9
Сыныпта оқушылар  шуынан  шаршаған мұғалім, ашуланып: "Мектепке не үшін келесіндер осы? Келгеннен кейін бірнәрсе үйреніп кету керек қой" деп, ұрысты.

Бір оқушы: "Достарымызбен сөйлесуге келеміз " деп жауап берді.

Сіз осындай  жағдайда  не істер едіңіз? (қандай әрекет жасап, не айтар едіңіз?). Неліктен?

Педагогикалық жағдаят №10
Бақылау жұмысы кезінде оқушы дәретханаға сұранады.

Мұғалім:

-Әрине шығып кел, бірақ телефоныңды қалдырып кет,-дейді.

Оқушы:

- «Жоқ, ата- анам телефоныңды қандай жағдай болмасын тастама деген, кім біледі қандай жағдайлар болатынын» деп жауап береді. 

Сіз осындай  жағдайда  не істер едіңіз? (қандай әрекет жасап, не айтар едіңіз?) 

Педагогикалық жағдаят №11
Мұғалім оқушыларға "Дәптерлерлеріңді ашып, жазыңдар...." дейді.  Мұғалім бір оқушының жазбай отырғанын көріп:

Неге жазбай отырсың? - дейді. 

Оқушы:

- «Жазып не істеймін, мен мұқият тыңдап отырып, есімде сақтап аламын» –деді.

Сіз осындай  жағдайда  не істер едіңіз? (қандай әрекет жасап, не айтар едіңіз?). 
Педагогикалық жағдаят №12
Бірнеше оқушы сабаққа 15 минутқа кешігіп келеді. Мұғалімнің  

неге кешігіп жүрсіндер? деген  сұрағына, оқушы «Асханада болдық» - деп жауап берді.

Нәтижесінде   мұғалім оқушыларды сабаққа кіргізбеді.

Сіз осындай  жағдайда  не істер едіңіз? (қандай әрекет жасап, не айтар едіңіз?).Неліктен?

Педагогикалық жағдаят №13
Сіз мұғалімсіз. Сіз тақтаға тапсырма жазғанда бір сөзден қате жібересіз, сыныптағы бір оқушы соны байқап қалып,  даусын қатты шығарып айтады, оқушылардың барлығы көреді.  

Сіз осындай  жағдайда  не істер едіңіз? (қандай әрекет жасап, не айтар едіңіз?).Неліктен?

Педагогикалық жағдаят №14
Жаңа тақырып түсіндіру үстіндесіз. Кенет сіздің сөзіңізге сынып оқушылары мысқылдап күле бастады.

Сіз осындай  жағдайда  не істер едіңіз? (қандай әрекет жасап, не айтар едіңіз?).Неліктен?

Педагогикалық жағдаят №15
Сіздің сабағыңыз ылғи бірінші сабақ болып өтеді.

 Сабаққа үнемі бір оқушы кешігіп келеді. Себебін ұйықтап қалыппын деп жауап  береді.

Сіз осындай  жағдайда  не істер едіңіз? (қандай әрекет жасап, не айтар едіңіз?).Неліктен?

Педагогикалық жағдаят №16
 Сіз сабақ түсіндіру үстіндесіз. Бір оқушы тақырыпқа байланысты бір сұрақ қояды. Бірақ сіз ол сұрақтың жауабын білмейсіз.

Сіз осындай  жағдайда  не істер едіңіз? (қандай әрекет жасап, не айтар едіңіз?). Неліктен?

Педагогикалық жағдаят №17
 5 сыныпта  Шет тілі сабағы жүріп жатыр.  Мұғалім бір баладан кітаптағы мәтінді оқуын сұрайды. Бұл оқушы тұтығып сөйлейтін бала еді, ол қобалжыған сайын одан әрі тұтыға түседі. Сыныптағылардың біреуі төмен қарап мысқылдап,  екіншісі ашық келемеждеп күле бастайды. 
Бұл жағдаятқа қалай әсер етуге  болады?  Сіз мұндай жағдайда  қандай іс-әрекет жасар едіңіз? Өз іс-әрекетіңізді  түсіндіріңіз.

Педагогикалық жағдаят №18
15 жастағы ұл бала жалғыз анасының тәрбиесінде өсті. Отбасы шағын ауылда  тұратын. Соңғы жарты жылдықта ұл баланың сабағы күрт төмендеп кетті, кей кезде сабаққа да бармайтын,  тіпті кешкісін  үйге қонбайтын болған.

Бұл жағдаятқа қалай әсер етуге  болады?  Сіз мұндай жағдайда  қандай іс-әрекет жасар едіңіз? Өз іс-әрекетіңізді  түсіндіріңіз

Педагогикалық жағдаят №19
Отбасында екі бала тәрбиеленуде. біреуі 14 те  болса,  екіншісі 8 де. Әкесі жанұясында көп ішеді. Ішіп келіп балаларына дөрекі сөйлеп, аналарын ұрады. Үйдің үлкені  қыз бала отбасындағы жағдайды сынып жетекшісіне айтады. Мұғалім оқушысының айтқанын әлеуметтік педагогқа  айтып, қыз баланың отбасы жайлы бүкіл мектеп мұғалімдері біледі. Қыз бала сынып етекшісіне «өсекшісіз» деп ренжіп, мектепке баруды тоқтатады. 

Сіз бұл жағдайда не істер едіңіз, жағдаяттан қалай шығасыз?. Өз жауабыңызды түсіндіріңіз.

Педагогикалық жағдаят №20
Орта буын сыныптарындағы оқушылардың тәртіптерінің  нашарлауы  (үзілістегі қыз балалардың төбелесуі, сабақ үстінде әңгімелесіп отырулары) олардың үлгерімдеріне қатты  әсер ете бастады. Сынып жетекшілері бірнеше сыныптағы балалардың  мінез - құлқындағы өзгерістерді әлеуметтік педагогқа баяндады.

Сіз осындай  жағдайда  не істер едіңіз? (қандай әрекет жасап, не айтар едіңіз?). Неліктен?

Педагогикалық жағдаят №21
Педагогтың: «Мен сенің әжетханада темекі шеккеніңді көрдім» деген сұрағына 

Оқушы: «Сабақ үстінде  емес қой. Негізінде  әжетхана мектептің іші емес.  Біз ол жерде не істесек те  өзіміз білеміз»,-  деп жауап қайтарды. 

Сіз осындай  жағдайда  не істер едіңіз? (қандай әрекет жасап, не айтар едіңіз?). Неліктен?

Педагогикалық жағдаят №22
Педагог  ұялы телефон қолынан түспейтін оқушыға: Ұялы телефонды дыбыссыз режімге қойыңыз не болмаса өшіріңіз дейді. Оқушы болса – мен олай жасай алмаймын, себебі мен ватсапта отырмын. Мен ешқашан телефонсыз жүре алмаймын,  ұйыктасамда телефонмен бірге ұйыктаймын дейді. 

Сіз осындай  жағдайда  не істер едіңіз? (қандай әрекет жасап, не айтар едіңіз?). Неліктен?

Педагогикалық жағдаят №23
Жартыжылдық қорытынды бақылау жұмысы  кезінде оқушы әжетханаға сұранады. Мұғалім рұқсат берді - тек телефонды тастап кетуін талап етті. Оқушы «Жоқ тастамаймын,  анам айтқан телефонды тастама деп, себебі қазір әртүрлі жағдайлар болып жатыр  деген» - дейді. 

Сіз осындай  жағдайда  не істер едіңіз? (қандай әрекет жасап, не айтар едіңіз?). Неліктен?

Педагогикалық жағдаят №24 

1. Сіздің сыныптасыңыз біреудің телефонын ұрлап алды. Сіз ұрлықтың куәгері болдыңыз.

2. Көрмегендей кейіп танытам. Себебі, ол менен мықты, білсе соңы қиын болуы мүмкін.

3. Ересектерге  (мектеп директорына, мұғалімге) хабар берем.

4. Сыныптасымның ата  - анасына айтамын. 

5. Осы жағдайды сынып талқысына салам.

6. Сыныптасыммен сөйлесіп,  оның қылығының  дұрыс емес  екенін түсіндіріп, кешірім сұрай отыра телефонды иесіне  қайтарып  беруін сұраймын.

7. Басқа шешім.

Өз жауабыңызды негіздеңіз.
Педагогикалық жағдаят №25
Сіз – сынып жетекшісіз. Ата-аналар сыныпқа соңғы үлгідегі компьютер сыйлап,  оқу жылының аяқталғанын атап өтуді ұсынды.

Осы жағдайда сіздің іс әрекетіңіз:

1. Сыйлықты қабылдап,  шақыруға келісем.

2. Сыйлықтан бас тартып, бірақ шақыруды қабыл алам.

3. Бәрінен бас тартып, ата – аналармен әңгіме  өткізем.

4. Шақырудан бас тартам, бірақ сыйлықты қабыл алам.

5. Сіздің шешіміңіз

Өз жауабыңызды негіздеңіз.

Педагогикалық жағдаят №26 
Жасы егделеу  кондуктор  жолаушының  ақшасын  алып жатып, сізге  жақындау  жерге 1000 теңгені түсіріп алды.

Сіздің осы жағдайдағы әрекетіңіз:

1. Ол өзінің ақшасы өзі көтерсін.

2. Кондуктор өзі түсірді, өзі алсын.

3. Әрине, көтерем

4. Басқа біреу көтергенін күтем.

5. Сіздің жауабыңыз.

Өзіңіз таңдаған жауапты негіздеп беріңіз.

Педагогикалық жағдаят №27
Оқу орындарына қабылдау  емтиханына дайындық кезінде мектеп түлектеріне, олардың ата-аналарына бірнеше кеңес  беріңіз...
Педагогикалық жағдаят №28
Ата-анаңыз үйде жоқ кезде сіз өзіңіздің сыныптас достарыңызды үйге шақырдыңыз. Кешке үйде ақша жоғалғандығы анықталады. Сіз өзіңіздің ақша алмағаныңызды білесіз. Сіздің бұл жағдайдағы әрекетіңіз:

1. Ата - анаңызға үйде қонақта сыныптас достарың болғанын және нақты кім екенін айтасыз.

2. Үндемейсіз, бірақ кейін өзіңіз ақшаны кім алғанын анықтайсыз.

3. Сынып жиналысында сыныптастарыңызды айыптайсыз.

4. Өз жауабыңыз.

Жауабыңызды негіздеңіз.

Педагогикалық жағдаят №29
Сіздің сыныбыңызда математика мұғалімі сабақ барысында үнемі дауыс көтереді, балағаттайды, ал ккейбір оқушыларды ұрып та жіберуі мүмкін. 

Сіздің бұл жағдайдағы әрекетіңіз:

1. Басқа сыныптастарыңыз сияқты үндемей көз жұма қарайсың.

2. Бұл жайлы сынып жетекшісіне, директорға немесе ата – аналарға айтасыз.

3. Мұғалімнің бұл әрекеттерін ұялы телефонға түсіріп, интернет желісіне саласың.

4. Мұғалімнің әрекетіне қарсы шығып, ескерту айтасың.

5. Өз жауабыңыз

Жауабыңызды негідеңіз 
Педагогикалық жағдаят №30
Үйге қарай досыңызбен келе жатқан кезде сіз бетімен төмен жерде жатқан кісіні көресіз. Сіздің досыңыз оны бұрын көргенін, мүмкін ол адамның ішкілікке немесе есірткіге құмар екенін айтады.

Сіздің бұл жағдайдағы әрекетіңіз:

1. Ештеңеге араласпай кетіп қалуға тырысамын.

2. Жерде жатқан адамды кері аударып не болғанын анықтаймын.

3. Ештеңеге араласпаймын, бірақ, полицияға хабарласып көргенімді айтамын.

4. Ештеңеге араласпаймын, бірақ, болған жағдайды видеоға түсіріп You Tube-қа саламын.

5. Өз жауабыңыз.

Жауабыңызды негіздеңіз.

Педагогикалық жағдаят №31
Сіздің ата – анаңыз пәтерге жоғарғы дәрежедегі интернет желісін қосып, осы қызмет үшін ай сайын 5мың теңге төлейді. Бірде, сіздің пенсионер көршіңіз сізге интернет желіге қосылу үшін рұқсат сұрайды. Өзінің өтінішін ол балаларының басқа қалада тұратынын, ал интернет олармен сөйлесу үшін қажеттігін айтады. Бірақ олар ай сайын 5 мың төлей алмайтынын айтады.

Сіздің бұл жағдайдағы әрекетіңіз:

1. Пенсионерлерге менің желіммен ақысыз қолдануына рұқсат беремін.

2. Пенсионерлерге менің желіммен қолдануына рұқсат беремін, егер олар ай сайын маған 1мың теңге беріп отырса.

3. Өтініштерін қабылдамаймын.

4. Өз жауабыңыз.

Жауабыңызды негіздеңіз.


Педагогикалық жағдаят №32
Жасөспірім 14 жаста, үздік оқыды, оқу материалын жылдам меңгереді. Бір жыл бұрын ата-анасы оған жақсы оқығандығы үшін компьютер сыйлады. Қазіргі күнде жасөспірім бос уақытының барлығын компьютер алдында өткізеді. Дұрыс тамақтанбайды, ұйқысы да бұзылған, жүйкесі тозып, агрессияға бейім болған. Мәселені шешудің қандай жолын ұсынар едіңіз?
Педагогикалық жағдаят №33 

Мұғалімге оқушының ата-анасы келіп, «Менің балам өте тұйық, ешқашан бізге өзі, достары, мектеп туралы айтпайды. Отбасымыздың тұрмысы жақсы... Неге менің балам көпшіліктен тысқары жүреді?» - деп сұрады. 

- Бұл жағдаятқа қалай әсер етуге болады?

- Сіздің іс-әрекетіңіз. 
Педагогикалық жағдаят №34 

Спонсорлар  мектеп мерейтойының құрметіне, ең үздік оқушыларға сыйақы ретінде  3 туристік жолдама бөлді.

· Қалай және қандай принциптер бойынша сіз үміткерлерді  таңдайсыз.

· Білім алушылар арасында конкурс өткізіп, нәтижесінде жолдама бөліп берем

· Мектеп жиналысына сынып старосталарын шақырып, өз сыныбындығы оқушылардың оқу үлгеріміне қарай бөліп берем.

· Сынып жетекшілеріне үміткерлердің тізімін беруін сұраймын.

· Өз ойыңыз.

Өз ойыңызды талдаңыз.

Педагогикалық жағдаят №35 


«Өмір және қарым-қатынас құндылығы» атты этикалық проблема тәрбие сағатында талқылануда. Бір оқушы сынып жетекшісіне қарап: «Он жеті жасар адамға не маңызды? Квадраттық теңдеуді шешу, бензол формуласын білу ме, әлде жақсы жұмыс табу, қызбен танысу, отбасын құруды игеру ме?»- деп сұрайды. Айтылған пікірді соңына дейін жеткізіп, өзіңіздің шешіміңізді хабарлаңыз.

Педагогикалық жағдаят №36 

Мектепті бітіргеннен кейін Педагогикалық мамандыққа түсуді жоспарладыңыз, бірақ қай колледжге  түсетініңізді әлі анықтаған жоқсыз. Сіз педагогикалық мамандықтар даярлайтын колледждерді  қандай критерийлер бойынша таңдайсыз, өз таңдауыңызды түсіндіріңіз.

Педагогикалық жағдаят №37
Лық толы автобусқа кіріп, мынадай жағдайға тап боласыз:

Сізбен жасы шамалас бір жас адам өтірік ұйықтап отыр екен, екіншісі құлаққапты құлағына тығып ұялы телефонымен отыр. Ал қасында үлкен кісі тұр.

Осы жағдайда сіздің әрекетіңіз:

1. Дереу оларға ескерту жасаймын

2. Мән бермеймін

3. Елдің көзінше оларды оятам

4. Сіздің ойыңыз

Өз жауабыңызды негіздеңіз.
Педагогикалық жағдаят №38 

Марат 9-шы сыныптан кейін оқуын жалғастыруды да, мамандық алуды да қаламады. Қазір ол 17 жаста және еш жерде жұмыс жасамайды. Сіз қалай ойлайсыз, болашақ өміріне жалпы орта білім және кәсіптік білім туралы құжаттың жоқтығы  кесел келтіре ме? Сіз оған қандай кеңес берер едіңіз?

Педагогикалық жағдаят   №39
Жоғары сыныптың оқушысы мектепке бара жатқан бірінші сынып оқушысының ақшасын тартып алды. Жәбірленген оқушы сабақтан кейін болған жағдайды ағасына айтты, ертеңіне ағасы  бопсалаушы оқушыны  ұрып, арты төбелеске ұласты. 

- Осы жағдайға қалай ықпал етуге болатын еді. Өз әрекетіңізді талдаңыз. 
Педагогикалық жағдаят   №40
Болашақтың мектебі қандай болу керек деп ойлайсыз? 

Өзіңіздің нұсқаңыз

- Берген жауабыңызды негіздеңіз (неге сүйендіңіз)

Педагогикалық жағдаят №41 
Мінсіз мұғалім моделін жасап көріңіз: ол нені білуі керек, ол нені жасай алуы керек, оқушы тұлғасының қандай сапаларын дамытуы керек?

Педагогикалық жағдаят №42
          Барлық жоғарғы сынып оқушыларына «Қызыл желкен» мектептік газеті арқылы өз құрдастарының мінез-бітістік сипаттамаларын                       «серілік (джентльмендік) қасиеттер» топтамасы бойынша құрастыру үшін атсалысуға ұсыныс жасалынды. 
-  Қазіргі заманауи адамды қандай  сапалар сипаттайды?  
- Бүгінде кімді «сері (джентльмен)» деп атауға болады? 
- Келесі сөйлемді аяқтаңыз: Мен  көбінесе  адамда ... бағалаймын. 
- Өзіңізді заманауи адам деп есептейсіз бе? 
- Ал Өзіңізді «серімін (джентльменмін)» деп ойлайсыз ба? Неге?


Педагогикалық жағдаят №42
Сіз қалай санайсыз, болашақтың педагогы қандай болуы қажет? Сіздіңше, қазіргі мұғалімдердің қайсысы  осындай  сапаларды меңгерген?

Педагогикалық жағдаят №43
Біздің өмірімізге ұялы телефон мықтап енді. Қазіргі таңда әрбір оқушының ұялы телефоны бар. 
- Мектепте оны қолданудың қандай жағымды, жағымсыз жақтары бар? 
- Мұғалім сабақта  тиімді жұмыс жасаудың орнына   өзінің  қалталы телефонына  қайта-қайта қарай беретін оқушыға ескерту жасаумен болады. 

- Мәселені қалай шешуге болады? 
Педагогикалық жағдаят №44
Сіз педагог мамандығын таңдадыңыз. Педагогикалық өсиет жобасын құрастырыңыз:

1) «Егер мен педагог болсам, мен ешуақытта ... жасамаймын».

2) «Егер мен педагог болсам, мен барлық уақытта ... боламын».

3) «Педагог болу – бұл яғни ...
Педагогикалық жағдаят №45
Сізге мектеппен қоштасу сәті келді, ұстаздарыңызға, ата-аналарыңызға, он бір жыл мектеп партасында бірге отырған құрбыларыңызға  деген алғысыңыз шексіз. Сіз өз алғысыңызды қалай білдірер едіңіз?

Педагогикалық жағдаят №46
Сізге «Қоғамның қазіргі даму сатысында білім беру жүйесінде, мектепте, мұғалімде қандай қиындықтар (мәселелер) бар?» деген тақырып бойынша мектеп мұғалімдерінен сұхбат алуды ұсынды. Мұғалімдер үшін қандай сұрақтар дайындайсыз?
Педагогикалық жағдаят №47 

Сіздің педагогикалық мамандықты таңдауыңызға не әсер етті?

Педагогикалық жағдаят №48
Өзіңізді Білім және ғылым министрі деп елестетіңіз. Білім сапасын жақсарту үшін қандай іс-әрекеттер жасар едіңіз?

Педагогикалық жағдаят №49
Өзіңіздің сүйікті мұғаліміңіз жайлы айтып беріңіз. Оның бойында мұғалімге тән қандай жақсы қасиеттер бар?

Педагогикалық жағдаят №50
Мұғалімдер күніне Сізге педагог антын дайындау тапсырылды. Сіздің ойыңызша ол қандай болуы керек?

